Salmenes bok

Salme 78:
19. Het puhuthiin Jumalaa  vasthaan ja sanothiin:

”Saattasko Jumala valmistaat pöyðän auttiissa?

20. Hän lyöi kallihoon niin ette veðet huilathiin, ja ojat juosthiin.

Mutta saattasko hän kans anttaat meile leippää ja tuoða lihhaa omale kansale?”

23. Sitte hän antoi käskyn pilvile ja aukasi taivhaan ovet;

24. ja antoi sattaat heile mannaa ruvaksi ja taivhaalista viljaa.

25. Ihmiset saathiin syöðä enkelin leippää, ja Jumala lähätti heile ruokkaa niin ette het kyllästythiin.

26. Hän antoi itätuulen puhalttaat taivhaan alla ja ajoi etelätuulen voimakhaasti etheenpäin.

27. Hän antoi sattaat heile lihhaa niin ko tommuu ja linttui niin ko meren hiettaa,

28. ja keskele heiðän leirii, heiðän tolloin ympäri, hän antoi net puttoot.

29. Het kaikin syöthiin ja kyllästythiin, ja mitä het itte tahðothiin, hän antoi heile.

Salme 146:
5. Autuas oon se

jolla oon Jaakopin Jumala apuna,

ja joka pannee toivon Herrhaan Jumalhaan,

6. hänheen joka oon tehny taivhaan ja maan,

meren ja kaikki mitä niissä oon,

ja joka ijänkaikkisesti uskolinen oon .

7. Hän anttaa oikeuðen sorretuile.

Herra anttaa ruokkaa heile jokka nälässä oon,

ja hän pannee fangitetut irti.

8. Herra aukassee sokkeitten silmät

ja nostaa alaspainetut.

Herra rakastaa vanhurskhaat

9. ja varjelee vierhaat.

Herra varjelee lesket ja orvot,

mutta jumalattomitten tien hän tekkee mukkaseksi.

10. Herra oon kuninkas ijänkaikkisesti,

sinun Jumala, Siion, suvusta sukhuun.

Halleluja!

